
Riżoluzzjoni tal-Parlament Ewropew sur les relations euro-méditerranéennes

Il-Parlament Ewropew,

– wara li kkunsidra l-Artikolu 103(2) tar-Regoli ta' Proċedura tiegħu,

A. waqt li jikkunsidra d-degradazzjoni tas-sitwazzjoni fil-Lvant Qrib karatterizzata b'mod 
partikulari:

- mill-aggravament tal-kunflitt bejn l-Iżrael u l-Palestina,
- mill-estensjoni, f'Lulju 2006, ta' dan il-kunflitt għal-Libanu, 
- mill-iżvilupp tal-gwerra ċivili bejn il-Palestinjani tal-Fatah kontra dawk tal-Ħamas,
- mill-imblokk politiku fil-Libanu bejn l-oppożizzjoni u l-gvern li rriżulta mill-elezzjonijiet 
ħielsa ta' l-2005,

B. waqt li jikkunsidra ż-żieda fil-movimenti politiċi Iżlamiċi,

C. waqt li jikkundanna l-persekuzzjonijiet, b'mod speċjali fl-Eġittu, li tagħhom huma vittmi l-
komunitajiet Insara,

D. waqt li jikkundanna r-rifjut tat-Turkija li tirrikonoxxi lil Ċipru,

E. billi s-sitwazzjoni ekonomika tal-pajjiżi tan-nofsinhar u tal-lvant tal-Mediterran ftit tjiebet,

F. billi l-immigrazzjoni li ġejja min-nofsinhar tal-Mediterran hija dramm għas-soċjetajiet 
Ewropej mhedda fl-identità tagħhom, imma anke għall-immigrati li jkollhom jitilqu mill-
għeruq tagħhom u għal pajjiżhom li b'hekk qed jitilfu parti miż-żgħażagħ tagħhom,

1. Jinnota l-falliment tas-Sħubija Ewro-Mediterranja, li ħarġet mill-Konferenza ta' 
Barċellona fl-1995, u li bħala ambizzjoni kellha l-ħolqien ta' zona ta' paċi u prosperità;

2. Iqis li għal paċi dewwiemija fil-Lvant Qrib hemm bżonn fruntieri għall-Iżrael li joffru 
sigurtà u li huma rikonoxxuti, Stat għall-Palestinjani u rispett għas-sovranità tal-Libanu;

3. Jipproponi koperazzjoni Ewro-Mediterranja ġdida, bażata mhux bis fuq għajnuna bla 
kundizzjonijiet imma anke fuq sħubija ġenwina, li waqt li fuq il-post toħloq ġid u 
impjiegi, tippermetti liċ-ċittadini ta' l-Istati tan-nofsinhar biex jgħixu u jaħdmu 
f'pajjiżhom;

4. Jagħti istruzzjonijiet lill-President tiegħu sabiex jgħaddi r-riżoluzzjoni preżenti lill-Kunsill 
u lill-Kummissjoni.


